
Umframt at selja 
Volvo og Ford selur 
P/F Wenzel nú eisini 
Mazda í Føroyum.

EIRIKUR LINDENSKOV

Tað er greitt, nú Bilasølan hevur 
latið umboðið frá sær.

Fyrr í vetur keyptu Christian 
Nagata og Hendrik Egholm Bila­
søluna frá Gunnari Justinussen. 
Nú hava teir gjørt ta broyting, at 
lata Mazda-umboðið frá sær. 
Bilasølan selur nú VW, Audi og 
Skoda.

Rúni Djurhuus, stjóri hjá P/F 
Wenzel, fegnast um nýggja bil­
merkið hjá fyritøkuni.

– Mazda er ein góður bilur, 
japanskur bilur, sum vit gleða 
okkum at selja.

– Vit hava yvirtikið verkstaðið 
og bilarnar frá Bilasøluni, og vit 
fegnast um, at »Mazda eru kom­
ið heimaftur«, sigur Rúni Djur­
huus skemtandi. Hann sipar til, 
at Wenzel í 2004 varð góðkent til 
eisini at umboða Mazda Service, 
tí at Ford átti part í Mazda-verk­
smiðjuni.

Wenzel hevur fyri kortum 
bygt nýgg jan framsýningar­
bygning til Volvo og Ford bilar­
nar. Fyribils verða Mazda bilar­
nir sýndir fram uttanfyri.

Men P/F Wenzel fer í næstum 
at bygg ja út. Felagið hevur 
saman við øðrum keypt trøðna 

hjá Kjartan Mohr sunnanfyri við 
Velbastaðvegin frá Betri Banka, 
og har er ætlanin at byggja nýtt 
verkstað, og har verða eisini um­
støður at sýna fram Mazdabilar­
nar, sigur Rúni Djurhuus.

Gamal í gøtuni
Mazda er eitt av gomlu og væl 
kendu bilmerkjunum í Føroyum. 
Tað var í 1967, at teir tá púra 
ókendu Mazda bilarnir fingust í 
Føroyum á fyrsta sinni.

Teir fyrstu fimm bilarnir 
komu í 1967 sum ein roynd, men 
tað vísti seg skjótt, at stórur 
áhugi var fyri Mazda í Føroyum. 

Fyrstu bilarnir í Føroyum 
vóru Mazda 1500 og Mazda 1200. 
Mazda verksmiðjan, ið er 100 ára 
gomul, hevur framleitt persón­
bilar síðan 1960. 

Tað var Berg Motors, sum 
seldi Mazda øll tey fyrstu árini 
heilt til 2004, tá Bilasølan í Hoy­
vík yvirtók Mazda umboðið. Í 
mong ár var Mazda mest selda 
bilmerki í landinum.

Privata biløldin byrjaði 
við Mazda bilunum
Tað verður ofta sagt, at við 
Mazdasølunu hjá Johannes Berg 
byrjaði »privat-bilaøldin« í Før­

oyum av røttum, tí tá tók sølan 
dik á seg. Sama árið var reglan 
tikin av um, at tú skuldi hava 
valutaloyvi fyri at innflyta bilar.

P/F Wenzel hevur sum nevnt 
áður havt Mazda Service. Í 2004 
gjørdu Mazda Danmark og P/F 
Wenzel samstarvsavtalu um, at 
fyritøkan kundi veita service 
upp á allar Mazda bilar í Føroy­
um. Hetta hevði samband við, at 
Ford Motor Company var ein av 
stóru eigarunum í japansku 
Mazda bilverksmiðjuni. Frá 1974 
til 2015 átti Ford Motor Company 
upp til 33,4 prosent í Mazda.   

Mazda hevur nógv ymisk 
modell í síni vøruskrá sum t.d. 
Mazda2, Mazda3, Mazda6, Mazda 
CX-3, Mazda CX-5, Mazda CX-30, 
Mazda MX-5 og elbilin MX-30.

Stjórin í P/F Wenzel, Rúni 
Djurhuus, væntar sær nógv av 
Mazda, sum hava verið væl 
royndir í meira enn 50 ár her hjá 
okkum. 

– Nú hava vit Volvo, Ford og 
Mazda at bjóða kundum okkara. 

Men bara átta Maszda-bilar 
eru seldir í Føroyum í ár. 

– Tað er alt ov lítið. Vit vænta í 
øllum førum at selja eina fimm 
bilar um mánaðin ella einar 60 
árið, sigur Rúni Djurhuus.

Mazda 1500 var fyrsti Mazda, sum kom til Føroyar í 1967

Í ár eru 50 ár liðin síðan fyrsti 
Mazda persónbilurin varð 
framleiddur í Hiroshima í 
Japan.

Hóast 90 ár eru liðin síðan 

verksmiðjan varð stovnað í 
1920, varð tað ikki fyrr enn 
í 1960 at verksmiðjan Toyo 
Kogyo Co í Hiroshima kom 
á marknaðin við fyrsta 

Mazda persónbilinum, sum 
var ein Mazda R360. Áðrenn 
tað hevði verksmiðjan m.a. 
framleitt maskinur og akfør 
á trimum hjólum.

Mazda hava verið seldir í 
Føroyum síðan 1967, tá fyrstu 
Mazda 1500 komu higar til 
lands.

Fyrsti Mazda 
persónbilurin 

var Mazda 
R360 frá 1960

Hósdagin 16. september kl. 16.10
Í sendingini Bilradio á Rás2 hósdagin 16. september verður 
samrøða við Oliver Andreasen á Argjum, sum fortelur um 
sínar gomlu bilar og um áhugan fyri bilum.  

Eisini er samrøða við fyrrverandi starvs fólk hjá Wenzel 
Petersen, sum savn ast leygardagin 25. september. Wenzel 
Petersen var ein stór fyri tøka við t.d. bilmekanikarum, 
maskin monnum, rørsmiðum, jarn smið  um, blikksmiðum og 
skriv stovu fólk um. Fyritøkan umboðaði m.a. Ford bilar og  
Alfa-Diesel motorar. Í fyri reik ingarbólkinum eru Steinfinnur 
Mittel stein, Hannis Joensen, Heðin Morten sen, Kristina 
Højgaard og Sól borg Anthoniussen.

Fyrrverandi starvsfólk 
hjá Wenzel Petersen f.v.: 
Heri Weihe, John Ellefsen, 
Poul Øregaard og Hans 
Mortensen

Oliver Andreasen

Bilar Mazda persón bilar 50 ár

Adelheid Juul frá P/F Wenzel, sæst her við nýggjasta sniðinum av Mazda CX5    (Mynd: Álvur Haraldsen)

Mazda 1500 frá 1967 var fyrsti Mazda bilur í Føroyum

Hesa gomlu trøðna hjá Kjartan 
Mohr hevur P/F Wenzel keypt frá 
Betri banka. Her fer P/F Wenzel at 
byggja verkstað og at selja Mazda 
bilar


